
BOSHLANG‘ICH TA’LIMDA 
BADIIY ASARLARNI 

O‘RGATISHNING O‘ZIGA XOS 
XUSUSIYATLARI

Abdullayeva Feruza Nurillayevna
Buxoro davlat pedagogika instituti

Boshlangʻich ta’lim kafedrasi dotsenti, PhD

Annotatsiya: Ushbu maqolada boshlang‘ich sinf o‘qish savodxonligi darslarida badiiy asarlarni o‘rgatishning ahamiyati, 
ravon nutqni rivojlantiruvchi xarakterdagi topshiriqlardan foydalanish va ularning samarali jihatlari yoritib berilgan. Bosh-
lang‘ich sinf o‘qish savodxonligi darslarida berilgan badiiy asarlar asosida fikrlar izohlangan. O‘qish savodxonligi dars-
liklarida berilgan badiiy asarlar ustida ishlashga oid topshiriqlardan namunalar berilgan hamda ularning amaliy ahamiyati 
ko‘rsatib o‘tilgan.

Kalit so‘zlar: badiiy asar, ravon nutq, topshiriq, fanga oid kompetensiya, grammatik bilimlar, til birliklari, metodik tamoyil, 
nutqiy munosabat, og‘zaki nutq, yozma nutq.
Abstract: This article highlights the importance of teaching literary works in primary reading literacy classes, the use of 
tasks that develop fluent speech, and their effective aspects. The ideas are explained based on the literary works included 
in primary reading literacy classes. Examples of tasks for working on literary texts provided in reading literacy textbooks 
are given, and their practical significance is demonstrated.

Key words: literary work, fluent speech, task, subject-specific competence, grammatical knowledge, language units, 
methodological principle, speech attitude, oral speech, written speech.
Аннотация: В статье подчеркивается важность преподавания художественных произведений на уроках чтения и 
грамотности в начальной школе, использование заданий, развивающих беглую речь, и их эффективность. Идеи 
объясняются на основе произведений, изучаемых на уроках чтения и грамотности в начальной школе. Приведены 
примеры заданий по работе с художественными произведениями, содержащимися в учебниках по чтению и гра-
мотности, и показана их практическая значимость.

Ключевые слова: художественное произведение, беглая речь, задание, предметная компетенция, грамматиче-
ские знания, языковые единицы, методический принцип, речевая установка, устная речь, письменная речь.

KIRISH
Boshlang‘ich ta’lim bosqichi – bu o‘quvchilarda bilimga qiziqish uyg‘otish, fikrlash va estetik didni shakllan-

tirishning muhim poydevoridir. Ayniqsa, bu jarayonda badiiy asarlar bilan tanishtirish o‘quvchilarning ruhiy dun -
yosini boyitish, ularni axloqiy, ma’naviy va madaniy jihatdan tarbiyalashda alohida o‘rin tutadi. Adabiyot darslari 
orqali o‘quvchilar nafaqat o‘qish va tushunish ko‘nikmalarini egallaydilar, balki asarlar orqali insonparvarlik, 
vatanparvarlik, do‘stlik, mehnatsevarlik kabi umuminsoniy qadriyatlarni ham anglab yetadilar. Boshlang‘ich sinf 
o‘quvchilarining yoshiga mos badiiy asarlarni tanlash, ularni tushunarli va qiziqarli tarzda yetkazish, obrazlar 
tahlili orqali tahliliy fikrlashga o‘rgatish – bu bosqichdagi ta’limning o‘ziga xos xususiyatlaridandir.

MAVZUGA OID ADABIYOTLAR SHARHI
Boshlang‘ich ta’limda badiiy asarlarni o‘rgatish masalasi ko‘plab pedagog va metodist olimlar tomonidan 

chuqur o‘rganilgan bo‘lib, bu borada yaratilgan ilmiy va uslubiy adabiyotlar mazkur yo‘nalishning nazariy va 
amaliy asoslarini shakllantirishda muhim ahamiyat kasb etadi. Xususan, pedagogika fanlari doktori T.Q.Qori-Ni-
yoziy o‘zining ishlanmalarida bolalar bilan ishlashda adabiy material tanlashda yoshga moslik, axloqiy tarbiya 
va obrazlilik mezonlariga alohida e’tibor qaratgan. 

Shuningdek, N.Karimov va A.G‘ulomov kabi olimlar bolalar adabiyotining tarbiyaviy ahamiyatini, badiiy 
obrazlarning ta’sirchanligi va ularning did tarbiyasidagi o‘rnini chuqur yoritib berganlar. Sh.Xolbekovning “Bosh-
lang‘ich sinf o‘quvchilarining badiiy-estetik didini shakllantirish” nomli tadqiqotida o‘quvchilarda badiiy asarlarga 

nisbatan qiziqish uyg‘otish, obrazli tafakkurni rivojlantirish, obrazlar orqali hayotiy haqiqatni anglatish metodi-
kasi tahlil qilingan.

TADQIQOT METODOLOGIYASI 
Boshlang‘ich ta’lim bosqichida badiiy asarlarni o‘rgatish jarayonining o‘ziga xos xususiyatlarini aniqlash va 

samarali usullarni tavsiflash maqsadida ilmiy-tadqiqot metodlaridan foydalanish mumkin. Quyidagi metodologik 
yondashuvlarni asos qilib olish mumkin. Tadqiqotda mavjud adabiy manbalar, boshlang‘ich ta’lim bo‘yicha o‘quv 
dasturlari, darsliklar va metodik qo‘llanmalardagi yondashuvlar tahlil qilindi. Ular asosida samarali usullar sintez 
qilinib, umumiy xulosalar chiqarildi. Boshlang‘ich sinf o‘quvchilarining badiiy asarlarni o‘zlashtirish jarayonidagi 
faoliyatlari bevosita kuzatildi. 

O‘quvchilarning darsga bo‘lgan munosabati, faolligi, savollarga javob berish qobiliyati va tasviriy tafakkur 
darajasi kuzatuv asosida baholandi. O‘qituvchilar va o‘quvchilar o‘rtasida so‘rovnomalar o‘tkazilib, badiiy 
asarlarni o‘rgatishda qo‘llanilayotgan metodlar, ularning samaradorligi, qiyinchiliklari va muammoli jihatlari 
aniqlashga harakat qilindi. Shuningdek, tajribali boshlang‘ich sinf o‘qituvchilari bilan suhbatlar olib borildi. 
Tadqiqot doirasida kichik hajmdagi eksperimental mashg‘ulotlar tashkil etilib, darsda badiiy asarlarni dramati-
zatsiya qilish, rasm chizish, rolli o‘yinlar orqali o‘rgatish metodlari sinovdan o‘tkazildi. Ularning natijalari asosida 
qiziqish darajasi va bilim o‘zlashtirish holati solishtirildi. An’anaviy yondashuvlar va zamonaviy pedagogik 
texnologiyalar asosidagi yondashuvlar o‘zaro taqqoslanib, ular orasidagi samaradorlik farqlari aniqlashga 
harakat qilindi.

TAHLIL VA NATIJALAR
Misol tariqasida, Fyodor Dostoyevskiyning “Jinoyat va jazo” asarini sinergetik yondashuv asosida tahlil 

qilishda, Raskolnikovning o‘z qarashlaridan boshlab, ruhiy iztiroblar va ichki kurashlar orqali o‘zini va jami-
yatdagi o‘rnini qayta anglash jarayonlarini ko‘rish mumkin. Uning shaxsiy rivojlanishi sinergetik tizim sifatida 
qaraladi va ushbu tizimning beqarorlik nuqtalari uning jinoyatga qo‘l urishi va oxir-oqibatda pushaymonlik 
hamda o‘z-o‘zini anglash jarayonlari bilan bog‘liq bo‘ladi.

Umuman olganda, sinergetik yondashuv badiiy asarni nafaqat statik holatda, balki dinamik tizim sifatida 
tahlil qilish imkonini beradi. Bu esa mazmunni yanada chuqurroq tushunishga yordam beradi. O‘quvchining 
nutqini o‘stirishda badiiy asarlarning o‘rni beqiyos hisoblanadi. Boshlang‘ich sinfda hikoya va kichik matnlarni 
o‘qishga qiziqqan bola, yuqori sinflarda kattaroq asarlarni o‘qishni boshlaydi va bu ko‘nikmaga aylanadi. Bosh-
lang‘ich sinf ona tili va o‘qish savodxonligi darsliklarida ham bir qancha hikoyalarni uchratish mumkin. Biz 
o‘zimizga savol beraylik: matn o‘qish, hikoya o‘qish bolaga nima beradi? Uni o‘quvchiga qanday usullar bilan 
yetkazsak, samarali natijaga erishamiz?

XULOSA
Boshlang‘ich ta’limda badiiy asarlarni o‘rgatish o‘quvchilar shaxsini har tomonlama rivojlantirishda muhim 

ahamiyat kasb etadi. Tadqiqot natijalari shuni ko‘rsatadiki, bu bosqichda badiiy asarlarni o‘zlashtirish jarayonida 
obrazli fikrlash, estetik did, axloqiy qarashlar va ijodiy tasavvur shakllanadi. Bolalar o‘z atrofidagi hayotga, 
insonlarga, voqealarga nisbatan mehr, e’tibor va tushunish bilan qarashni o‘rganadilar. Boshlang‘ich ta’limda 
badiiy asarlarni o‘rgatish – bu nafaqat savod o‘rgatish, balki o‘quvchining butun shaxs sifatida shakllanishiga 
xizmat qiluvchi jarayondir. O‘qituvchi bu jarayonda faqat bilim beruvchi emas, balki tarbiyachi, yo‘l ko‘rsatuvchi 
sifatida faol ishtirok etadi. Har bir badiiy asar o‘quvchilar qalbiga ezgulik urug‘ini qadashga xizmat qilishi kerak.

